ШИНЖЛЭХ УХААН, ТЕХНОЛОГИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ 
ХУУЛИЙН ТӨСӨЛД ХИЙСЭН ЗАРДЛЫН ТООЦОО

Нэг. Ерөнхий зүйл

Хууль тогтоомжийн тухай хууль[footnoteRef:1]-ийн 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно” гэж заасны дагуу Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл /цаашид “хуулийн төсөл” гэх/ батлагдсанаар уг хуулийн үйлчлэх хүрээнд хамаарах иргэн, хуулийн этгээд, төрийн байгууллагын үйл ажиллагаанд үүсэх зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “Аргачлал” гэх/-ыг баримтлан дараах байдлаар хийв.  [1:  “Төрийн мэдээлэл” эмхтгэлийн 2015 оны 7 дугаар сарын 03-ны өдрийн 25 дугаарт нийтлэгдсэн] 

 
Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл батлагдсанаар төрийн өмчийн эрдэм шинжилгээний байгууллага төрийн болон орон нутгийн өмчийн хөрөнгөөр хийгдэх судалгааны үндсэн чиглэлийн дагуу судалгаа, шинжилгээний ажлын тендер сонгон шалгаруулалтад оролцох эрх зүйн орчинг бий болгоход энэ хуулийн ач холбогдол оршино гэж үзэж байна. Энэхүү зардлын тооцоогоор хуулийг хэрэгжүүлэхтэй холбогдон үүсэх зардлыг урьдчилан тооцсон болно.

Хуулийг хэрэгжүүлэхтэй холбогдон гарах зардлын тооцоог хуулийн төслийн үр нөлөөг урьдчилан тандан судлах явцад, хууль тогтоомжийн төслийн үр нөлөөг үнэлэх явцад болон хууль тогтоомжийн хэрэгжилтийн үр нөлөөг тандан судлах явцад тус тус гүйцэтгэнэ. 

Энэ нь тодорхой харилцааг зохицуулах зорилгоор шинээр боловсруулж буй хууль тогтоомж хэрэгжиж эхэлснээр төрийн байгууллага, хуулийн этгээд болон хувь хүнд хэр хэмжээний зардал, ачаалал үүсгэх магадлалыг урьдчилан гаргах зорилготой болно.

ХОЁР. ХУУЛИЙН ТӨСӨЛ БАТЛАГДСАНААР ИРГЭНД ҮҮСЭХ ЗАРДАЛ

Хуулийн төсөл батлагдсанаар иргэнд үүсэх зардлыг тооцоолохдоо дараах дарааллыг баримтлав. Үүнд:

		2.1.иргэний гүйцэтгэх үүргийг тогтоох;
		2.2.цаг хугацаа болон гарч болох зардлыг тооцох;
		2.3.тоон үзүүлэлтийг тооцох;
		2.4.нийт дүнг тооцож гаргах;
		2.5.хялбарчлах боломжийг шалгах.

2.1.Иргэний гүйцэтгэх үүргийг тогтоох

Хуулийн төсөлд иргэний гүйцэтгэх үүрэгтэй холбоотой зохицуулалт тусгагдаагүй тул хуулийн төсөл батлагдсанаар иргэнд нэмэлт, татвар, хураамж үүсэхгүй гэж үзэн иргэнд үүсэх зардлыг тооцох судалгааг үүгээр дуусгав.  

ГУРАВ.ХУУЛИЙН ЭТГЭЭДЭД ҮҮСЭХ ЗАРДЛЫН ТООЦОО

Энэ хэсэгт хуулийн төсөл батлагдсанаар хуулийн этгээдийн энэ харилцаанд оролцох явцад эрхлэх үйл ажиллагаатай холбоотой гүйцэтгэх үүргийн улмаас үүсэх зардлыг мөнгөн дүнгээр тооцоолохыг зорив. 
	Ийнхүү үүсэх зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын 2.1-д заасны дагуу дараах үе шаттайгаар тооцоолно. Үүнд:

		3.1.хуулийн этгээдийн гүйцэтгэх үүргийг тогтоох;
		3.2.нэг бүрийн зардлыг тооцох;
		3.3.тоон үзүүлэлтийг тооцох;
		3.4.нийт зардлын дүнг тооцож гаргах;
		3.5.хялбарчлах боломжийг шалгах;
		3.6.нэмэлт зардлыг тооцох.

3.1.Хуулийн этгээдийн гүйцэтгэх үүргийг тогтоох
[bookmark: _Hlk130807501]
Хуулийн төсөлд төрийн өмчийн эрдэм шинжилгээний байгууллага тендер сонгон шалгаруулалтад оролцоход тендерийн баталгаа, гүйцэтгэлийн баталгаа гаргахгүй байхаар тусгасан байгаа бөгөөд энэ нь төрийн болон орон нутгийн өмчийн хөрөнгөөр бараа, үйлчилгээ, худалдан авах тухай хуульд заасан захиалагчид нэмэлт зардлын ачаалал үүсэх эсэхийг тооцоолов. 

Тендерийн баталгаа болон гүйцэтгэлийн баталгаа нь Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд зааснаар тендерт оролцогч болон шалгарсан оролцогч төлж, байршуулдаг зардал байх тул захиалагч талд нэмэлт зардал үүсэхгүй байна. 

ДӨРӨВ. ТӨРИЙН БАЙГУУЛЛАГАД ҮҮСЭХ ЗАРДЛЫН ТООЦОО 

Хуулийн төсөл батлагдсанаар төрийн байгууллагад үүсэх зардлыг тооцоолохдоо доорх дарааллаар гүйцэтгэсэн болно. Үүнд:

		4.1.Шинээр нэмэгдэж байгаа чиг үүргийг тогтоох;
		4.2.Уг чиг үүргийг хэрэгжүүлэхэд шаардлагатай хүний нөөцийг тодорхойлох;
		4.3.Гарах зардлыг тооцох;
		4.4.Зардлыг нэгтгэн тооцох;
		4.5.Хувилбарыг нягталж зардлыг бууруулах боломжийг эрэлхийлэх. 

4.1. Төрийн байгууллагын гүйцэтгэх үүргийг тогтоох

	Хуулийн төсөлд Засгийн газар, үндэсний судалгааны мэдээллийн нэгдсэн санг бий болгож, хариуцан ажиллахаар зохицуулсан байна.  
	
	Засгийн газраас мэдээллийн нэгдсэн системийг хариуцан ажиллуулдаг тул үүнд нэмэлт зардал гаргахгүйгээр зохицуулалтыг хэрэгжүүлэх боломжтой байх тул 
төрийн байгууллагад үүсэх зардал байхгүй гэж үзэн төрийн байгууллагад үүсэх зардлыг тооцох судалгааг үүгээр дуусгав.   

ТАВ. НИЙГЭМ, ЭДИЙН ЗАСАГТ ҮЗҮҮЛЭХ НӨЛӨӨЛӨЛ
[bookmark: _Hlk155284839]Шинжлэх ухаан, технологийн тухай хуульд нэмэлт оруулах тухай хуулийн төсөл батлагдсанаар төрийн өмчит эрдэм шинжилгээний байгууллагууд төрийн худалдан авах ажиллагаанд оролцоход тендерийн болон гүйцэтгэлийн баталгаа шаардахгүй болох бөгөөд төсвийн хөрөнгөөр захиалагч тус бүр адил болон өөр төрлийн олон судалгааны ажлыг хийлгэдэг боловч тэдгээрийг нэг дор төвлөрүүлсэн дата бааз байхгүй байгаагаас шалтгаалан судалгаа шинжилгээний ажлууд энд тэнд давхардуулан хийж төсвийн үргүй зардал гарах үр дагаврыг арилгана. 

